
Անուշ Կոստանյան 

Օնլայն ուսուցումը որպես հեղաշրջում կրթության մեջ        կամ     Օնլայն ուսուցում. 
կրթության նոր հնարավորթյուններ 

 

 
Ի՞նչ է հեռավար օնլայն ուսուցումը. կարևորությունը ժամանակակից կրթությունում ինչպես                 
աշխարհում, այնպես էլ Հայաստանում  
Թվային տեխնոլոգիաների զարգացմամբ պայմանավորված՝ վերջին տարիներին           
նշանակալի փոփոխություններ են տեղի ունեցել և շարունակում են տեղի ունենալ                   
կրթության ոլորտում, ինչպես բովանդակության, այնպես էլ մատուցման ձևի մեջ ամբողջ                   
աշխարհում, որից անմասն չէ նաև Հայաստանը: Մեր օրերում հանդիպում ենք խելացի                     
գրատախտակների, 3D գրիչների և տպիչների, թվային գրքերի, որոշ երկրներում                 
նույնիսկ ուսւոցիչներին փոխարինող ռոբոտների կամ թվային տարբեր             
տեխնոլոգիաների: 

Թերևս ամենակարևոր նորամուծությունը վերոնշյալ փոփոխությունների մեջ առցանց             
այսինքն օնլայն ուսուցումն է, որը կարելի է ասել հեղաշրջում է կրթության զարգացման                       
պատմության մեջ: Այն դեռ ձևավորման փուլում է, բայց հասցրել է մեծ ազդեցություն                       
ունենալ բազմաթիվ մարդկանց կյանքում /օրինակ` հաշմանդամություն ունեցող             
մարդկանց առջև բացել է կրթություն ստանալու լայն հնարավորություններ, ինչը                 
պարզապես անգնահատելի առաջընթաց է, ինչպես նաև ինքնակրթության հոյակապ               
հնարավորություն է ամենատարբեր մասնագիտություններ ունեցող մարդկանց համար և               
այլն/:  
 
Օնլայն ուսուցման տեսակները  
Իսկ ի՞նչ է օնլայն ուսուցումը. օնլայն ուսուցումը կրթության կազմակերպումն է                   
տարածության մեջ նորագույն տեխնոլոգիաների կիրառմամբ, ինչպիսիք են             
հեռահաղորդակցման գործիքները, վեբ տեխնոլոգիաները, տեսանյութերը, աուդիո և այլ               
մեդիա նյութերը: 

Օնլայն ուսուցումը կարող է իրականացվել համաժամանակյա (synchronous learning) և                 
անհամաժամանակյա (asynchronous learning) ձևաչափերով, որոնք իրենց հերթին ունեն               
բազմաթիվ հետաքրքիր և արդյունավետ տարատեսակներ:  

Այսպիսով՝ 

1.Համաժամանակյա ուսուցումը (synchronous learning) դասապրոցեսի կազմակերպումն           
է հաղորդակցման տարբեր գործիքների միջոցով՝ կենդանի կապ պահպանելով               
մասնակիցների միջև: Այն կարող է լինել միանգամայն անհատականացված ուսուցում                 
կամ ուղիղ հերառձարկմամբ վեբինար /live streaming/ բազմահազարանոց լսարանի               



համար, որին միաժամանակ կարող են միանալ աշխարհի տարբեր անկյուններում                 
գտնվող տարբեր ազգերի ներկայացուցիչներ: 

2.Անհամաժամանկյա ուսուցումը (asynchronous learning) օնլայն հարթակների միջոցով             
աշխարհի տարբեր անկյուններում հասանելի է դարձնում բազմաբնույթ հետաքրքիր               
դասընթացներ 7/24 ժամանակացույցով: 

3.Մեր ժամանակներում լայն տարածում ունի նաև խառը տիպի ուսուցում (blended                   
learning), որն իրենից ենթադրում է նորագույն տեխնոլոգիաների օրինակ խելացի                   
գրատախտակի և էլ. ռեսուրսների օգտագործում ավանդական դասապրոցեսում:  

Առավելությունները 
Օնլայն ուսուցման յուրաքանչյուր եղանակն ունի իրեն բնորոշ առանձնահատկություները:               
Անդրադառնանք ամենակարևոր առավելություններին, որոնք ավելի ընդհանրական են.  

-կրթության հասանելիության ապահովում բոլոր այն վայրերում, որտեղ կա համացանց 
-կրթության հավասարության երաշխավորում՝ անկախ բնակության վայրից 
-ուսման նոր լայն հնարավորությունների ընձեռում /աշխարհի առաջատար ուսումնական               
հաստատությունների կողմից առաջարկվող դասընթացների հասանելիություն         
ամենուրեք/ 
-ժամանակի խնայում 
-հարմարվետություն /տեղից տեղ գնալու անհարմարություն/ 
-անհատական մոտեցում 
-ճկունություն ժամանակացույցի առումով 
-բազմաբնույթ հետաքրքիր ուսումնական նյութերի օգտագործում 
-ավանդական ուսուցման համեմատությամբ օնլայն ուսուցման արդյունավետության մի             
քանի անգամ բարձր է 
-դասընթացի բովանդակության ավելի հաճախակի վերանայման և ժամանակի             
պահանջներին դրա հարմարեցում  
-կրթության արդիականացում և ներդաշնակություն մյուս ոլորտների զարգացումների             
հետ 
-նոր հնարավորություններ տարբեր սահմանափակ կարողություններ ունեցող           
երեխաների համար 
-անհամեմատ ավելի մեծ լսարան 
 
Պետք է նշել, որ այս բազմաթիվ առավելություններից զատ օնլայն ուսուցումը կարող է                       
ունենալ նաև վատ հետևանքներ, այդ իսկ պատճառով պետք է բավականին զգուշորեն և                       
շրջահայացորեն օգտվել նրանից, ինչպես նաև առաջարկել օնլայն դասընթաց: 
 
 
Օնլայն ուսուցուման կարևորությունը Հայաստանում 



Այսօր հեռավար օնլայն ուսուցման միջոցով հնարավոր է լուծել ՀՀ կրթության ոլորտում                     
առկա տարբեր հիմնախնդիրներ /ի դեպ նմանատիպ մարտահրավերներ կան աշխարհի                 
տարբեր երկրներում/:  

Դիտարկենք մի քանի խնդիրներ հատկապես հանրակրթության մատչելիության            

ապահովման տեսանկյունից. 

Ա .Կան բազմաթիվ դպրոցներ, որտեղ որոշ առարկաների գծով մասնագետներ չունեն և              
չեն կարողանում համալրել այդ թափուր աշխատատեղերը (հիմնականում սահմանամերձ              
դպրոցներ, հեռավոր շրջանների դպրոցներ կամ փոքր դպրոցներ մինչև 30 աշակերտ                 

ունեցող ), նման դեպքերում հնարավոր կլինի հեռավար օնլայն ուսուցման միջոցով որոշ                  
առումով լրացնել այդ բացը:  

Բ .Հանրային կրթության մեջ հատուկ կարիքներ ունեցող երեխաների ներառականություն        
իրենց հարմար համապատասխան տեխնոլոգիաների կիրառմամբ: 

Գ.Հիվանդությունների կամ այլ հարգելի պատճառներով երկարաժամկետ           
բացակայությունների ընթացքում հեռավար օնլայն ուսուցումը կարող է լինել որպես                 
փոխարինող միջոց: 

Դ .Օնլայն ուսուցումը հնարավորություն կտա նաև բացահայտել և հատուկ ուշադրության                 
արժանացնել բացառիկ ունակություններ ունեցող երեխաներին՝ անհատական          
մոտեցման միջոցով:  

Ե .Օնլայն ուսուցման հարթակները հնարավորություն են ընձեռում նաև ուսուցչային               
համայնքների ակտիվացման համար, փորձի փոխանակման և մասնագիտական             
քննարկումների համար՝ այդպիսով նպաստելով կրթության հավասարաչափ           
զարգացմանը: 

Զ .Լրացնել ոչ լիարժեք կրթական միջավայրը (օրինակ` լաբորատորիաների        
բացակայության դեպքում փորձերի դիտում կամ բազմաբնույթ էլեկտրոնային գործիքների               
օգտագործում ): 

Հայաստանում արդեն կա օնլայն ուսուցման որոշակի փորձառություն, սակայն հանրային                 
դպրոցներում այն դեռ չի հաստատվել որպես ուսուցման պետականորեն ընդունված                 
եղանակ: Իհարկե, օնլայն ուսուցումը չի կարող փոխարինել հանրակրթությանը, բայց                 
կարող է հիանալի այլընտրանքային լրացուցիչ լուծում լինել որոշ իրավիճակներում: 


